
Carta Tsinu Uvi Tsa Jacuhun
Ra Pablo Tsi Nyivi Yihi Cuenda
Nyoo Nuu Corinto

Nu tyad ra Pablo iin carta cuenda nyivi yihi
cuenda Nyoo fiuu Corinto
1 Yuhu ra Pablo, cuvi yu iin ra tava tyifiu ra
Cristo Jesus tyin maa Nyoo nacatsi tsi yu. Yuhu
tan ra Timoteo, yafi yo, jaquitsi ndi carta ihya
tsi ndo tsa cuvi ndo nyivi yihi cuenda Nyoo tsa
iy6 fiuu Corinto tsa canyii Acaya, tan tsi tandihi ca
nyivi yihi cuenda Nyoo tsa iy6 inga fiuu tsa cayuct
nanii cahnu Acaya. 2 Naquihin ndo tsa vaha tan
tsa taxin tsa tsahd Nyoo Jutu yo tan Jutu Mafii yo
Jesucristo coo afiima ndo.

Nu nyehé xaan ra Pablo tundoho nu tsica ra
caahdn ra tuhunra Cristo

3Na jacahnu yo tsi Nyoo Jutu ra Jesucristo Jutu
Mafii yo. Tyin juvin ra cuvi Nyoo Jutu yo. Tan
cundaahvi xaan ifiira nyehé ra tsi yo. Tan jandusii
ra ifii yo tandihi fii tsaha. 4 Nyuhu nyehé xaan
ndi tundoho maa tyin maa ra jandusii ifii ndi.
Tyin tacan tan cuvi jandusii ndi ifii nyivi nyehé
tundoho tumaa jandusii maa ra ifii ndi. 5 Tyin
nyehé ndi tundoho tsa cuenda ra Cristo, tan juvin
fii tsa cuenda ra jandusii Nyoo ifii ndi. 6 Yacan
cuenda tatun nyehé ndi tundoho tsa cuenda tsa

jacoto ndi tuhun ra Cristo tsi ndo, nyehé ndi tun-
doho tsa cuenda tsa vaha tsi ndo tyin tacan tan
jandusii Nyoo ifii ndo, tan jacacu ra tsi ndo. Tatun
jandunyeé Nyoo ifii ndi, javahda ra tacan tyin tacan
tan ndunyeé tucu ifii nyooho tan jacacu ra tsi ndo
tan cuvi cunyee ifii ndo nyehé ndo tahan tundoho
nyehé ndi. 7 Tyin tsité vaha ndi tyin jandusii ra ifii
ndo tyin nyehé ndo tundoho tsa cuenda ra Cristo
tumaa tsa nyehé tucu nyuhu tundoho.

8 Yani, cufiif ndi tsa coto ndo tyin cuaha xaan
tundoho nyehe ndi tsa tsiyucu ndi fiuhu Asia. Nihi
xaan nducu cuhva nu fia vaha tsi ndi tan tsica ifii
ndi tyin fia cua cunyee maa ifii ndi cuyucu ndi
ican. Tan cufii maa ndi tyin cua cuu ndi tsa ndi
cumafii ca quita ndi ican. 2 Tsa nyehe ndi tyin tsa
cufii cuu ndi tan fia cuvi jacacu ndi tsi ndi tsihin
tunyee ifii maa ndi. Tacan tan cutufij ifii ndi tyin
cufii tsi tsa cuita ca ifii ndi tsi Nyoo, ra janandotd
ndiyi, tan fia cuita ifii ndi tsi maa ndi. 10 Nyoo
jacacu tsi ndi quivi can, tan juvin ra jacacu tsi ndi
nda cuanda vityin. Tan tsité ndi tyin tacan fi maa
cua jacacu ra tsi ndi, 11 tun nyooho tan fia jandihi
ndo tsa jatyinyeé ndo tsi ndi tsihin tsa tsican tahvi
ndo tsi ra tsa cuenda ndi. Tyin tatun cuaha nyivi
tsicdn tahvi tsa cuenda ndi, tsa cua nihi tuhun i
tyin tsahd xaan Nyoo tsa vaha tsi ndi, cuaha fii tan
cua cuhva iii tyahvi nyoo tsi Nyoo.

Nu caahdn ra Pablo nacuenda fia tsahan ra fiuu
Corinto
12 Ty6 iin tuhun tsa tsahd tsa sii xaan cufii ndi
tan tuhun ihya cuvi tsa cuiti iyé ndi, tan ndaa iyo
ndi tsihin tandihi nyooho, tan tsihin tucu inga ca

nyivi. Maa tyin favin tsihin tsa tsifii tufii maa ndi
iy6 ndi tacan, iy6 ndi tacan tsa cuenda tyin maa
Nyoo tsahd tsa vaha tsa iy0 tsi ra tsi ndi. 13-14 Nu
tutu tsa tsa yaha jaquitsi ndi tsi ndo, tyaa ndi maa
Ni maa tuhun tsa cuvi cahvi ndo tan cuvi cutufii

s~

ifii ndo. Vityin tsa tsa cutufii ifii ndo juhva. Tan

cuiii ndi tsa cutuiii vaha ca ifii ndo tandihi tuhun
can tyin tacan tan sii cua cuifli ndo tsihin ndi quivi

quitsi Jutu Mafii yo Jesucristo. Tan sii cua cufii tucu
nyuhu tsihin nyooho.

15-16 Tsa cuenda tsa tsit6 vaha yu tyin tacan
cua cuvi: tyaa yu cuhva tyin tsa cua cuhun yu
Macedonia tan cua yaha jihna yu nu yucu ndo.
Tan quitsinyico yunu yucd ndo tsa yaha cuhun yu
Macedonia tyin tacan tan cuvi cusii ifii ndo. Tan
tsica tucu ifii yu tyin yaha can tan cuvi jatyinyee
ca ndo tsi yu tan cuhun yu Judea. Tyehen tyaa
yu cuhva javaha yu, maa tyin fia cuvi. 17 ;A cufii
maa ndo tyin fia tyaa yu cuhva quitsi yu nu yucu
ndo? Navin. Tyin yuhu fia javaha yu tumaa javaha
nyivi tuhva jandavi fiaha. Catyi fii tyin vaha, maa
tyin tsitsi afiima i catyi fii tyin fia vaha. Caahan
fii nduvi tuhun can tsa iin fii cuhva. 18 Tsit6 maa
Nyoo tyin nditsa tsa caahan yu tsa fia tuhva yu
javaha tumaa javahd fii can; favin jandavi fiaha yu.
19 Tyin ra Silvano, ra Timoteo tan yuhu, maa fii
tuhun ra Cristo sehe Nyoo caahan ndi. Ra Cristo
fia caahan ra tumaa tuhva nyivi can caahan; maa

ni maa tsa nditsa caahdn ra. 20 Tan tsa cuenda
ra fihi yo tandihi tsa vaha tsa catyi Nyoo tyin

cuhva ra tsi yo. Yacan cuenda tsa jacahnu yo tsi
Nyoo, catyi yo tyehen: “Na cuvi tsi tacan”. Tyin
tsitd yo tyin tsaha ra tsa vaha tsi yo tsa cuenda ra

Cristo. 21 Nyoo cuvi ra tsaha tunyee ifii tsi nyuhu
tsa cuenda ra Cristo, tan tsahd ndihi tucura tunyee
ifii tsi nyooho. Nacatsi ra tsi yo, 22 tan tsaha ra
Tatyi Ii ra coo afiima yo, tan cuvi tsi tumaa iin tufii
tsa tyaa ra tsi yo tan janaha tsi tsi yo tyin cua fihi
yo tsa cua cuhva ra tsi yo.

23 Naha ca maa quitsi nyico yu nu yucd ndo,
tyin fia cufil yu janducuiihya yu ifii ndo. Tsito
maa Nyoo tyin nditsa tsa caahan yu. Tan tatun fia
nditsa yu, na nyehe maa Nyoo nda cuiii ra tsihin
yu. 24 Caahdn ndi tandihi tuhun ihya tsihin ndo
tsa cuenda tsa cufii ndi jatyinyee tahan yo tsi yo
tan coo ca tusii ifii Nyoo tsi ndo. Na cuiii ndi quihi
ndaha ndi tsi ndo tyin nyooho tsa tsinu vaha maa
ifii ndo tsi Nyoo.

2

1Yacan cuenda fia cuifii yu quitsi yu tyin tacan
tan fia cuhva ca yu tucuiihya ifii tsi ndo. 2 Tyin
tatun yuhu tan janducuiihya yu ifii ndo, yofii cua
jandusii ifii tsi maa yu. Tyin nyooho fia cuvi ca
jandusii ndo ifii yu tun tsa yaha janducuiihya yu
ifiindo. 3 Yacan cuenda carta fii jaquitsi yu tsi ndo.
Na cufii yu quitsi yu tyin fia cufii yu janducuiihya
ndo ifii yu tsihin cuhva iyé ndo. Tyin taahan tsi
jandusii ndo ifii yu. Tyin tatun sii cufii yuhu, tsit6
yu tyin tandihi yo tan sii cufii yo. 4 Quivi tsa tyaa
yu carta can tsa cuenda ndo, tsica xaan ifii yu.
Cuiihya xaan cufij yu tan nda cuanda tsacu yu.
Jaquitsi yu carta can tsi ndo maa tyin favin tsa
cuenda tsa janducuiihya yu ifii ndo. Jaquitsi yu

can tsa cuenda tsa cufii yu tsa coto ndo tyin cufii
Xaan yu tsi ndo.

Nu tsaha cuenda ra Pablo tsi nyivi ndcaa taahdn
tsijaha fi tucahnu ifii
5> Ra tsa tsaha tucuiihya ifii, fiavin yuhu fii jan-
ducuiihya ra ifii. Tyin janducuiihya tucu ra luxu
ifii nyooho. Caahan yu tyehen tyin tacan tan fia
cufii ndo tyin fia cuvi coo tucahnu ifii tsi ra javaha
tacan. 6 Tsa iy6 vaha fii. Na cahan ca ndo tsira can.
Na tatsi tufii ca ndo tsi ra. 7 Vityin taahén tsi jaha
ndo tucahnu ifii tsi ra tan naquihin ndaahvi ndo
tsi ra, tyin tacan tan fia cuithya xaan ca cufii ra.
8Yacan cuenda cuiii yu tsa cahan ndo tsihin ra tan
janaha ndo tsira tyin ndi cufii ndo tsira. ?Jaquitsi
yu carta can tsi ndo quivi can tyin cuifii yu coto yu
tatun cua tyaa yahvi ndo tsa tsahd cuenda yu tsi
ndo. 10 Tan vityin nyivi tsa jahd nyooho tucahnu
ifii, jah4 tucu yuhu tucahnu ifii tsi fii. Tatun iy0 fii
tsa taahan tsijaha yo tucahnu iiii, jaha yu tucahnu

ifii tsi fii tsa cuenda tsa vaha tsi maa ndo. Tacan
javahd yu nuu ra Cristo. 11 Tyin tacan tan fia cuvi

jaha canaa nu fia vaha tsi yo. Tyin tsito vaha yo
ndcaa cufli nu jandavi fiaha nu tsi yo.

Ra Pablo fia ndoo ra fiuu Troas tyin fia nafiihi ra

tsira Tito .
12 Quivi tsaa yu fiuu Troas tsa cua cahan yu

tuhun tsa jacacu ra Cristo tsi yo, tsaha xaan tsi
cuhva tsi yu tsa jaha tyifiu yu tyifiu Jutu Maiii yo.
13 Maa tyin tufiu xaan cufii yu, tyin fia nafiihj yu
tsi ra Tito, yafii yo. Yacan cuenda vatsi yu ityi
Macedonia ihya tan fia ndog yu ndacan cahan yu
tsihin nyivi.

.. Nucaahdnra Pablo tuhunra Cristo tsihin tsa ni
fi aflimara

14 Maa tyin tyahvi nyoo tsi Nyoo tyin tacan fii
jahd canaa yo tsihin tunyee ifii ra Cristo Jesus
tan tsaha ra tsa caahdn ndi tuhun ra tsihin nyivi.
Tan tuhun ra tsa caahan ndi, cuvi tsi tumaa iin
Xico tami tsa cand tandihi fii ityi nu cuahan ndi.
15 Tyin nyuhu cuvi ndi tumaa xico tami ra Cristo
tsa cuenda Nyoo. Tan tandihifiiityi cuahdn nditan
fihi nyivi Xico tami can, tahan fii nyivi tsa cua cacu
tan fii tsa fia cua cacu. 16 Maa tyin tsa cuenda nyivi
tsa fia cua cacu, ndasi cana tsi, tan cufii maa fii tyin
tuhun tsa jacotd ndi tsifii cana tsi tumaa cand xico
ndiyi. Tyin jacotd ndinda cua tahan fii tyin fia tsinu
ifii fii tsira Cristo. Maa tyin tsa cuenda nyivitsa cua
cacy, tami xaan tsi, tyin jacoto ndi nacaa cua coo fi
Nayivi tsa fla cua naa maa. Maa tyin ¢y0o cuvi jaha
tyifiu tyifiu ihya? 17 Nyuhu fia javaha ndi tumaa
javahdratsicAnuucuahanahara. Raicannahara
cufii ra naha xuhun. Maa tyin fia taahan tsi xico yo
tuhun ra Cristo. Nyuhu caahan ndi tuhun ra tsihin
tsa nii ifii afiima ndi tyin iin fii cuvi ndi tsihin ra
tan maa Nyoo tava tyifiu tsi ndi tsa cahan ndi tyin
cuenda ra Cristo yihi ndi.

3

Tuhun tsaa tsa ndoo ra Cristo tsihin yo
1 Tsa caahdn ndi tuhun ihya, ¢a cufii maa ndo
tyin caahan ndi tacan tsa cufii ndi nduyaa ndi?
Navin. ¢A cuifii tsi cuhva ndi iin carta tsa catyi
tyin vaha nyivi cuvi ndi? ¢0 cufii tsi ndacan ndi
carta tsi ndo tumaa javaha juhva nyivi? 2 Na cufii

tsi. Tyin tsa tyaa Nyoo tsi ndo afiima ndi, tan maa

ndo cuvi carta tsa cuenda ndi. Yacan cuenda fia
tsifif fiuhu ca carta tsi ndi. Tyin tsihin tsa nyehé

nyivi nacaa nasama Nyoo cuhva iy6 ndo, tan tsito
fii tyin maa fii maa tsa vaha jacuaha ndi tsi ndo.
3Tan catsi nyehé fii tyin cuvi ndo carta tsa tyaa ra
Cristo tsa cuenda fii, tan nyuhu nacuhva cuenda
ndi carta can tsi fii. Tan fia tyaa ra Cristo itsi tsihin
tyinta maa tyin tyaa ra itsi tsitsi afiima ndo tsihin
Tatyi Ii Nyoo nyito. Tan fiavin nu yuu tsinyaa tsi.

4 Caahan ndi tyehen tyin tsit6 vaha ndi tyin
Nyoo cua cuhvara tsa quita vaha tyifiu javaha ndi,
tyin jatyinyeé ra Cristo tsi ndi. > Na cana ifii ndi
caca ifii ndi tyin javahda ndi nda javahd ndi tsihin
tunyee ifii maa ndi. Tyin tsité ndi tyin tandihi tsa
javaha ndi tan maa Nyoo javaha can. ¢ Tan tsaha
ra tunyee ifii tsi ndi tsa cahan ndi tuhun ra Cristo,
tan tuhun ihya cuvi tuhun tsaa tsa tsaha fayivi
tsaa coo yo tyin iy6 Tatyi Ii ra afiima yo. Ley tsa
tsaha Nyoo tsira Moisés fia tsaha tsi fiayivi tsaa coo
yo tyin janaha fii tsi tsi yo tyin iy6 cuatyi yo tan
taahdn tsi cuu yo.

7 Ley tsahnu can tsinyaa nu yuu tsihin letra,
tan cahnu xaan cuvi tsi. Yacan cuenda tsa tsaa
ra Moisés tsihin tsi nu yucu nyivi Israel, nayuhvi
xaan fii nyehe fii nuu ra tyin Xifiu Xaan nuu ra
cuvi. Maa tyin tsindihi tsa xifiu can. Tatun tacan
cuvi quivi quitsi ley tsa tsahd tuhun tsiihi, 8 jyaha
ca cahnu cuvi tuhun tsa ndo6 Nyoo tsihin yo tsa
tsahd Tatyi Ii ra tsi yo! 9 Tatun cahnu cuvi ley
tsahnu tsa jacuhun tsi yo anyaya, yaha ca cahnu
cuvi tuhun tsaa tsa ndoo Nyoo tsihin yo tyin jan-
duvaha tsi tsi yo nuu ra. 10 Nditsa tyin cahnu cuvi

ley tsahnu can. Maa tyin vityin tsito yo tyin yaha
ca cahnu cuvi tuhun ra Cristo tsa jacacu tsi yo nuu
Nyoo. 11 Tyin tatun cahnu cuvi tsa tsicoo juhva

fii tyembu, yaha ca cahnu cuvi tsa fia cua cundihi
maa.
12 Tsit6 vaha ndi tyin fia cua cundihi tsi. Yacan

cuenda caahan ndi tsihin tsa nii ifii afiima ndi.
Na cahan nuu ndi tan fia yuuhvi ndi caahan ndi.
13Tan fiajavahd ndi tumaa javaha ra Moisés. Tyin
ra Moisés tyasi ra nuu ra tsihin jahma, tyin tacan
tan fla nyehe nyivi Israel nu cua naa tsa Xifiu nuu
ra. 14 Quivi can fia cutufij ifii fii. Nda cuanda vityin
tan fia cutufii ifii fii. Tyin tatun cahvi fii ley tsahnu
fla cutufii ifii fi itsi tyin ndasi tsa tsifii tufii jifii
fii tumaa tsindasi nuu ra Moisés quivi can. Yofii
maa cuvi jatsiyo yacan tyin intuhun fii maa ra
Cristo cuvi jatsiyo can. 15 Nda cuanda vityin tan
fia cutufii ifii fii ley tsa tyaa ra Moisés tun cahvi fii
itsi. Tyin ndasi tsa tsifii tufii ifii fii. 16 Maa tyin tatun
nacuhva cuenda fii tsi fii tsi Jutu Mafi yo, maa ra
cua nufia tsa tsifii tufii ifii fii. 17 Tyin Jutu Mafii yo,
Tatyi Ii cuvira. Tan tatun iy6 Tatyi Ii Jutu Maiii yo
afiima yo, tsit6 yo tyin fia yihi ndaha ca ley tsahnu
tsi yo. 18 Yacan cuenda tandihi yo tan fia ndasi ca
nuu yo. Tan vityin cuvi yo tumaa inu, tyin cuvi
nyehe nyivi tsa cahnu cuvi Jutu Mafii yo jaha yo.
Tan cuahan nduvaha ca yo jaha Tatyi Ii ra.

I Nyoo nyehe ndaahvi ra tsi ndi, tan tava tyifiu
ra tsindi tsa cahan ndi tuhun ra tsihin nyivi yacan
cuenda fiandu uvi ifii ndi. 2Tandihi tsa javaha ndi,
fia tuhva ndi javaha xeehe itsi, tan ndi fia javaha

ndi tsa tsaha ticanuu. Na tsicd nuu ndi jandavi
Naha ndi tsinyivi. Maa fii maa tuhun Nyoo jacuaha
ndi. Na sacd nuu ndi tuhun Nyoo tsihin inga ca
tuhun. Tan caahan ndaahvi ndi tsihin tandihi
fii nyivi, na jaha vaha fii cuenda tyin tandihi tsa
caahan ndi, tan nda maa nuu Nyoo javaha ndi,
tan maa fii maa tsa nditsa cuvi tsi. 3 Nyuhu fia

tyihi xeehe ndi tuhun Nyoo. Maa tyin yihi xeehe

tsi tsa cuenda nyivi ndasi tsa tsifii tufii ifii, fii tsa
cua cunaa. 4Nu fia vaha, nu ndaca fiaha tsi nyivi
iy6 nu fiuhu fayivi ihya, juvin nu tyasi tsa tsifii
tan fia nyehe fii tsa nditsin ra, tan fia cutuili ifii i
ndcaa jacacu ra Cristo tsi yo, ra iin fii cuvi tsihin
Nyoo. 5 Navin tuhun maa ndi caahén ndi. Tyin
tuhun ra Jesucristo caahdn ndi tsihin nyivi tyin
juvin ra cuvi Jutu Maii yo. Tan nyuhu musu fii
ndo cuvi ndi tyin cufii ndi tsi ra. 6 Nyoo catyi tyin
ndunditsin nu naa quivi tsinu fivhu Hayivi. Tan
juvin fii ra jandunditsin tsitsi afiima yo tsihin fiuhu
ra tyin tacan tan tsihin tsa nditsin can cuvi coto yo
tsa cahnu cuvi ra tsa nduxifiu nuu ra Cristo.

Iyo yo Rayivi tsaa tsihin tsa tsinti ifi yo tsi Nyoo

7Tsa cuca Nyoo, tsa cuvi tunyee ifii cahnu ra,
yihi tsi tsitsi cufiu fiuhu yo tan nasama tsi cuhva
iy6 yo tyin cuvi yo tumaa quisi fiuhu tan naquihin
yo itsi. Juvin tsi janaha tsi nyivi tyin maa Nyoo
tsahd tunyee ifii ra tsi yo tan fiavin tunyee ifii maa
yo cuvi tsi. & Yacan cuenda vasu ndi maa nyehé
xaan ndi tundoho tandihi fii nu cuahan ndi, fiandu
uvi ifii ndi. Yihi tsaha fia tsit6 ndi ndcaa quita ndi

nu tundoho nyehé ndi, maa tyin nyitd ifii ndi tyin
cua quita vaha ndi. 9 Vasu ndi maa nyaa ndaha
nyivi tsi ndi, maa tyin fia nacoo ihiii Nyoo tsi ndi,
tacan fii iy0 maa ra tsihin ndi. Nduva ihfii ndi
jahd nyivi, maa tyin fia tsiihi ndi. 19 Tandihi fii
nu cuahdn ndi tan nyicun tuhun tsiihi tsi ndi tsa
cuenda tsa caahdn ndi tuhun ra Jesus. Tyin tacan
tan nyehe nyivi tyin iy6 ndi fiayivi ra. 11 Tsitsi tsa
ndi iy6 ndi nu fiuvhu fayivi ihya tandihi fi quivi
tan ndatu ndi tuhun tsiihi tyin tandihi fii quivi tan
nducu nyivi cahfii fii tsi ndi tsa cuenda ra Cristo.
Tan tsihin tsa taahan ndi janaha tyin iy0 fayivi ra
afiima ndi. 12 Yacan cuenda nyuhu tandihi fii tsaha
nyicun tuhun tsiihi tsi ndi tyin caahan ndi tuhun
ra Cristo tsihin nyivi. Maa tyin nyooho, iy6 ndo
Nayivi ra Cristo tsa cuenda tuhun ra tsa cahan ndi
tsihin ndo.

3 Tsinu ifii ndi tsi Nyoo tumaa tsinu ifii ra David
tsi ra. Tumaa catyi ra nu libru Salmos: “Tsinu ifii
yu tsi Nyoo, yacan cuenda caahdn yu tuhun ra”.
Tacan tucu nyuhu; tsinu ifii ndi tsi Nyoo, yacan
cuenda caahdn ndi tuhun ra. 14 Tyin tsité ndi tyin
Nyoo, ra janandoto tsi Jutu Mafi yo Jesucristo,
cua janandoto ndihi ra tsi ndi. Tan cua ndu iin
ndo tsihin ndi, tsahan cua cundaca ra tsi yo iin
caa fii nda gloria. 15 Tandihi tuhun ihya cuvi tsa
cuenda tsa vaha tsi nyooho tan tsa vaha tsi cuaha
ca nyivi. Tyin tun cuaha ndo naquihin tsa vaha
Nyoo, cuaha xaan ndo cua nacuhva tyahvi nyoo
tsira, tan cua jacahnu ndo tsira.

16Yacan cuenda fiandu uvi maa ifii ndi, vasu ndi
maa cuahan ndutsahnu cufiu fivhu ndj, tyin fiayivi
tsaa tsa iyo ndi ndutsaa tsi tan iin tan iin quivi.



II Corintios 4:17 xi II Corintios 5:5

17Tundoho tsa nyehé ndi nu fiuhu fiayivi ihya, tsa
yaha fii maa cuvi tsi. Tan tsaha tsi tsa coo cuii ndi
tsihin Nyoo nda gloria. 18 Yacan cuenda fia tyad
ifii ndi tsa cuvi nyehe yo. Tyin nyitd ifii ndi tsa fia
cuvinyehé yo. Tyin tsa cuvinyehé yo juhva cuii fii
tyembu tsicoo can. Maa tyin tsa fia cuvi nyehé yo,
Na cua cundihi maa tsa iy0 tsi.

1Tsitd yo tyin quivi cuu yo, cua tyahyu cufiu fiuhu
yo. Tyin cuvi tsi tumaa iin vehe tsa tafii fii tsicoo.
Maa tyin Nyoo cumi vaha ra inga cufiu fiuhu tsa

fia cua cundihi maa tsa cuenda intuhun intuhun
yo. Tan ican cua cuyucu afiima yo. Iyd can nda

gloria tan favin ra fivhu fayivi ithya javaha can.
2 Nditsa tyin tsitsi tsa ndi iy6 yo tsitsi cufiu fiuhu
yo, caahan yuhu yo tyin tsa cufii yo cuhun yo coo
yo tsitsi cufiu fivhu vaha tsa cua cuhva Nyoo tsi yo.
3 Cuhun afiima yo tsitsi tsa tsahd Nyoo. Tan cua
cunditsi yo itsi tumaa nditsi yo jahma tyin tacan
tan fla cua cutandii afiima yo. 4 Tsitsi tsa iy6 yo
tsitsi cufiu fiuhu yo tsa cuvi tumaa vehe, ndaahvi
cufii yo. Maa tyin fia ndaahvi cufii yo tsa cuenda
tsa cufii yo quita afiima yo tsitsi cufiu fiuhu yo tan
cutandii tsi. Ndaahvi cuifii yo tsa cuenda tsa cufii
y0 00 afiima yo tsitsi tsa fia cua cundihi maa, tyin
tacan tan coo cuii yo. Tan cua cundihi tsa tafii fii
tsicog jaha tsa fia cua cundihi maa. > Tan Nyoo tyaa
ra cuhva tyin tacan cua javaha ra tsihin yo. Tan
tsahd jihna fii ra Tatyi Ii ra tsi yo tyin tacan tan
cuita ifii yo tyin cua cuhva ra tandihi ca tsa cua
cuhva ra tsiyo.

6 Yacan cuenda nyitd ifii ndi tsi Nyoo tsihin tsa
nii ifli afiima ndi tsa nducuhtn ifii ndi tyin tsitsi tsa
iy0 yo tsitsi cufiu fiuhu yo, fia iy6 yatyin yo nu iyo
Jutu Mafi yo nda gloria. 7 Vasu ndi maa fia cuvi
nyehe yo tsira, maa tyin iyo yo nu fiuhu fiayivi ihya
tsihin tsa tsinu ifii yo tsira. 8 Nyitd ifii ndi tsira tan
cufii ndi quita ndi tsitsi cufiu fivhu ihya tan cuhun
ndi coo ndi tsihin Jutu Mafi yo. 9 Yacan cuenda
tsitsi tsa ndi iy6 ndi tsihin cufiu fiuhu ihya, jafiihi
ca ndi nducu ndi cuhva javaha ndi tsa taahdn ifii
Jutu Mafii yo tan tacan fii maa vasu nduve ca ndi
tyin tsa cuahan ndi tsihin Jutu Mafii yo nda gloria.
10 Tyin tandihi yo tan cua cuhun yo nu nyaa ra
Cristo nu cua jacutufii ra tsi yo. Tan cua nacuhva
cuenda intuhun intuhun yo nacaatsa vaha a tsa fia
vaha tsa javaha yo quivi tsicog yo tsitsi cufiu fiuhu
yo cuenda nu fiuhu fayivi ihya.

Nu tsahd cuendara Pablo ndcaa cuvicoo vahayo
tsihin Nyoo
1 Tsit6 ndi tyin Jutu Mafii yo cua tatsi tufii ra tsi
ndi tatun fia cua javaha ndi tsa caahan ra. Yacan
cuenda nducu ndi cuhva cahan ndi tsihin nyivi na
nacuhva cuenda fii tsi fii tsi Nyoo. Tan Nyoo tsito
vahara tyin tacan javaha ndji, tan cufii ndi tsa coto
tucunyooho. 12Caahdn ndi tyehen, maa tyin fiavin
tsa cufiindinduyaa ndityin caahan nditsa cuenda
tsa cufii ndi tsa nducuhun ifii ndo tyin caahan ndi
tsa nditsa, tan cusii ca ifli ndo tan fiihi ndo cuhva
cahan ndo tsihin inga ca ra tsa nduyad naha ra.
Catyi ra naha tyin vaha iy6 ra naha tsihin Nyoo,
maa tyin tsitsi afiima ra naha maa fii tsa fia nditsa
iyd. 13 Tatun caahdn ndi tuhun Nyoo, catyi juhva

nyivi tyin jifii ndi sana. Nditsa, sana ifii ndi maa
tyin tsa cuenda Nyoo, tyin tuhun maa ra caahan
ndi. Tan tatun vaha cuiii ndi, tsa cuenda nyooho
vaha cufii ndi. 14 Tan tsité ndi tyin intuhun i
ra Cristo tsihi tsa cuenda tandihi nyivi fiuu HQayivi.
Tacan tan tsihi tandihi yo. [Tsa tsihi yo cufii tsi
catyi tyin nacoo yo tsa javahd yo cuhva cufii maa
yo.] Tan tsa tyehen tsito yo tsa tsihi ra Cristo tsa
cuenda tsa cufii xaan ra tsi yo, jafifii tsi tsi yo tsa
cahan yo tuhun ra tsihin nyivi. 15 Ra Cristo tsihi ra
tsa cuenda tandihi yo tyin tacan tan coo yo cuhva
cufii maa ra tan fiavin cuhva cufii maa yo tyin tsihi
ra tan nandoto ra tsa cuenda tandihi yo. 16 Vityin
tan ityi nuu, fia caca ca ifii yo nyehe yo cuhva iyo
nyivi tumaa tsica ifii nyivi fia tsito tsi Nyoo. Tsicog
quivi tacan tsica ifii yo nyehe yo tsi ra Cristo cufii
yo tyin ra fivhu fayivi fii cuvira. Maa tyin vityin fia
tsicd ca ifii yo tacan. 17 Tyin quivi nacuhva cuenda
yo tsi yo tsi ra Cristo, jandutsaa ra afiima yo. Tan
nanduvi yo nyivi tsaa jaha ra. Tan tandihi tuhun
tsa tsica ifii yo nu quitsi ca tsi, fia tsica ca ifii yo can
vityin ihya tyin tsaha ra tsa tsifii tuiii tsaa tsi yo.

18 Maa Nyoo javaha tandihi yacan tyin vityin iyé
vahayo tsihin ra jaha ra tsa cuenda ra Cristo Jesus.
Tsaha cuenda ra tsi yo tyin cufii tsi jacoto yo tsi
nyivi nacaa javaha fii tan cuvi coo vaha fii tsihin
ra. 19 Tyin maa ra tsa yaha nduvaha iy ra tsihin
fi tsa cuenda tsa tsihi ra Cristo tsa cuenda cuatyi
fi. Nyoo jahd ra tyin nduve ca cuatyi fii nuu ra.
Tan tava tyifiu ra tsi yo tsa jacoto yo tuhun ihya
tsi fii. 20 Yacan cuenda cuvi ndi ra tava tyifiu ra
Cristo. Tan caahan ndaahvi Nyoo tsihin ndo tsihin

yuhu ndi. Yacan cuenda caahdn ndahvi ndi tsihin
ndo tsihin sivira Cristo, na nduvaha coo ndo tsihin
Nyoo. 21 Ra Cristo fiajavaha ra ndi intuhun cuatyi.
Maa tyin Nyoo jaquitsira tsira nu fiuvhu fiayiviihya;
quitsi cuu ra tsa cuenda tandihi cuatyi yo. Tyin
tacan tan cuvi jacacu ra tsi yo, tan tsa cuenda ra
Cristo, nduvaha yo jaha tsa vaha Nyoo.

6

1Yafii, iin caa fii jaha tyifiu yo tyifiu Nyoo. Yacan
cuenda caahan ndaahvi xaan ndi tsihin ndo tyin
cuatyifiu ndo tandihi tsa vaha tsa tsaha ra tsi in-
tuhun intuhun ndo. 2 Tyin catyi Nyoo nu tutu ra
tyehen:

Quivi tahan tsi tsa jacacu yu tsi un, tsifii yu tsa
cahan un

tan jatyinyee yu tsi un, catyi Nyoo.

Jaha ndo cuenda tyin vityin cuvi quivi taahan tsi.

Tan vityin cuvi quivi jacacu Nyoo tsi yo.

3 Nducu xaan ndi cuhva tsa fia javaha ndi nda
javahandityin tacan tan fiacahan nyaa nyivi tyifiu
Nyoo tsa javahd ndi. 4 Tan cufii ndi tsa nyehé
fi tyin nditsa tsa musu Nyoo cuvi ndi. Yacan
cuenda cunyeé ifii ndi nda ndihi tsa taahan ndi,
ndaa tundoho, tan nda tisihi. 5 Vasu ndi maa cafii
nyivi tsi ndi, tyihi fii tsi ndi vehe caa, tsacu nducu
fii tsi ndi, maa tyin cunyeé xaan ifii ndi. Tan fiihi
xaan jaha tyifiu ndi nda cuanda tsicoo nyito ndi,
tan tsisocd ndi. ¢Janaha tucu ndi tyin nditsa tsa
musu Nyoo cuvi ndi tsihin tsa catsi iy6 ndi, tsihin
tsa tsito ndi tsa nditsa tan tsihin tsa cunyeé xaan
ifii ndi nyehé ndi tandihi maa nuu tundoho tan fia
tsiihi ndi tisihi. Vaha ifii ndi, tan cufii xaan ndi tsi

nyivi tyin iy6 Tatyi Ii Nyoo afiima ndi. 7 Caahdn ndi
maa fii maa tuhun Nyoo tsa nditsa. Iyd tunyee ifii
ra tsihin ndi. Tan tsatyifiu ndi tandihi tsa vaha tsa
tsahd ra tsi ndi, tyin tacan tan cuvi jaha canaa ndi
tsinu fia vaha. 8 Yihi quivi vaha cufii nyivi nyehé fii
tsindi, tan iyd tucu quivi ndasi cufii fii nyehé fii tsi
ndi. Iyo tsaha vaha caahan fii tuhun ndi, inga tucu
tsaha caahan fii ndavaha fii siqui ndi. Yihi tsaha
catyifii tyin cuendu caahannditaninga tucutsaha
catyi fii tyin tsa nditsa caahan ndi. °Iyé tsaha jaha
i tyin fia nacoto fii tsi ndi, tan yihi tsaha jacahnu
tucu fii tsi ndi. Iy6 quivi tsa yatyin fia cdu ndi, maa
tyin fia tsithi ndi tan ndi iy6 ca ndi. Iy quivi tatsi
tufii nyivi tsindi, maa tyin fia tsahiii tucu fii tsi ndi.
10 Vasu ndi maa cuiihya cufii ndi iy6 tsaha, maa
tyin fia tsindihi tsa sii cufii ndi. Iy6 tsaha ndaahvi
ndi, maa tyin cuaha nyivi janducucd ndi tsihin
tuhun Nyoo. Vasu nduve nda iy0 tsi ndi, maa tyin
tandihi maa tsa iy0 tan tsii maa ndi cuvi.

11 Nyooho nyivi fiuu Corinto; caahan catsi ndi
tsihin ndo tsihin tsa nii ifii afiima ndi tyin nditsa tsa
cufii xaan ndi tsi ndo. 12 Nyuhu, fia ndasi cufii ndi
nyehe ndi tsi ndo. Maa ndo cuvi ndo ndasi cuiii
nyehe tsi ndi. 13 Caahdn ndaahvi yu tsihin ndo
tumaa caahan ndaahvi iin ra tsihin sehe ra; nufia
ndo afiima ndo, tumaa tsa javaha maa yu tsihin
ndo. Tan fia ndasi ca cufii ndo nyehe ndo tsi ndi,
tyin maa ndi fia ndasi cufii ndi nyehé ndi tsi ndo.

Vehe Nyoo nyito cuviyo tyin iy0 ra afiima yo
14Nanduiin ndo tsihin nyivi fia tsinu ifii tsi Nyoo
tyin fia nacatsi tahan afiima ndo tsihin afiima fi.
Tyin tsa vaha fia cuvindu iin tsi tsihin tsa fia vaha.



II Corintios 6:15 xvi II Corintios 7:2

Tan ndi tsa nditsin tan fia_ cuvi ndu iin tsi tsihin
tsa naa. 15 Tyin ra Cristo fia ndu iin ra tsihin nu

fia vaha. Tan tacan tucu yoo tsa tsinu ifii tsi ra, fia
cuvi ndu iin yo tsihin nyivi fia tsinu ifii tsi ra. Tyin
tun ndu iin yo tsihin fii fia cua nacatsi tahan coo yo
tsihin fii. 16 Tyin ndi vehe Nyoo tan fia cuvi nacatsi
tahan tsi tsihin tsitoho. Yacan ndi fia jacahnu ndo
tsitoho tyin vehe Nyoo nyito cuvi yo, tumaa catyi
maa ra tuhun yo tahan tsanaha:

Cua coo yu afiima fii, tan cua cuhun yu tsihin fii nu

cuhun i, ~
Maa yu cua cuvi Nyoo iii,

tan maa fii cua cuvi nyivi yu, catyi ra.

17Yacan cuenda catyi ra:

Quita ndo mahfiu nyivi fia tsinu ifii tsi yu.

Na cutahan ndo tsihin fii.

Najavaha ndo tsa fia vaha.

Tacan tan naquihin yu tsi ndo.

18 Tan cuvi yu jutu ndo.

Tan cuvi ndo sehe yu,

catyi Jutu Maiii yo, ra iy6 tandihi tunyee ifii tsi.

7

1Yaiii, yacan cuvi tsa tsaha Nyoo tsi yo, yacan
cuenda cuiii tsi nducu yo cuhva nduvaha vaha ca
yo. Tan fia javaha ca yo tsa caquifii tan fia caca ca
ifii yo tsa fia vaha. Cuiti coo yo tyin tyaa yahvi yo
tsi Nyoo.

Nu nacatyi tuhun ra Pablo ndcaa nasama cuhva
iy6 nyivi yihi cuenda Nyoo fiuu Corinto

2Yafii, caahdn ndaahvi yu tsihin ndo, vaha cufii

ndo nyehe ndo tsi ndi tyin nduve maa nda javaha

ndi tsi ndi intuhun ndo. Tan ndi fia jativi ndi tsi
ndi intuhun ndo. Tan fia jandavi fiaha ndi tsi ndi
intuhun ndo. 3 Tsa caahdn yu tyehen tsihin ndo
Navin tsa caahdn yu tsi ndo cuvi. Tyin tsa yaha
catyi yu tsihin ndo nda nu quitsi ca tsi, tyin nditsa
tsa cufii yu tsi ndo. Tyin iin caa fii iy0 yo tsihin
Nyoo. Tatun iy0 yo, iin fii cuvi yo tsihin ra; o tatun
cuuyo,iinfii cua cuvitucuyo tsihinra. 4Tsit6 vaha
yu tyin cua javaha ndo tsa vaha, yacan cuenda
sii Xaan cufif yu nyehé yu tsi ndo. Vasu ndi maa
nyehé xaan ndi tundoho, maa tyin ndu iin ca ifii
afiima ndi. Tan sii xaan ca cuiii ndi.

5 Nda quivi tsaa ndi Macedonia ihya, tan fiaha
ca maa quitatu ndi. Tyin cuaha xaan tisihi tan
tundoho nyehé ndi tandihi fii ityi cuahan ndi. Cafij
tahan nyivi tsihin ndi. Tan tsica xaan ifii ndi tyin
fa tsito ndi tun cua quita vaha tyifiu jaha ndi.
6 Maa tyin Nyoo, tacan fii maa jandu iin ra ifii yo
tun cuiihya cufii yo. Tan jandu iin xaan ra ifii ndi
quivi tsaa ra Tito nu yucu ndi ihya. 7 Tan fiavin tsa
cuenda tsa tsaa fii ra, maa tyin sii cufii tucu ndi
tsa cuenda tsa jandu iin xaan ndo ifii ra. Nacatyi
tuhun ra tsihin ndi tyin cufii xaan ndo nyehe ndo
tsi ndi. Tan catyi tucu ra tyin tsacu xaan ndo tsa
cuenda tsa cuiihya cufii ndo. Tan fiuhu xaan ifii
ndo tsi yu. Tsa tsito yu yacan, si Xxaan ca cufii yu
cuvi.

8 Quivi can tsica xaan ifii yu tyin tsaha yu tu-
cuiihya ifii tsi ndo tsihin carta tsa jaquitsi yu tsi
ndo. Tan ndu uvi ifli yu tsa jaquitsi yu carta
can tsi ndo. Maa tyin juhva fii quivi nducuiihya
ifii ndo. Tan vityin fia tsicd ca ifii yu tsa cuenda
tucuiihya ifii tsa tsaha yu tsi ndo. 9 Tan vityin

sii xaan cufii yu. Navin tsa cuenda tsa tsicoo ndo
tucuiihya ifii, tsa cuenda tsa ndu uvi ifii ndo cuatyi
ndo jaha tucuiihya ifii can. Tan cunyee xaan ifii
ndo nyehe ndo tucuiihya ifii cuhva taahdn maa
ifii Nyoo. Yacan cuenda vaha javaha ndi tsa tsaha
ndi tucuiihya ifii tsi ndo. 10 Tyin tun cunyee ifii yo
nyehe yo tucuiihya ifii cuhva cufii maa Nyoo, cua
nasama cuhva iy0 yo tacan tan cua cacu yo. Yacan
cuenda na sii cufii yo tun nyehé yo tucuiihya ifii
cuhva cufii maa Nyoo. Tyin tucuiihya ifii tsa iy
tsi nyivi tsa fa tsitd tsi Nyoo maa fii anyaya fihi fii
tsihin can. 11 Nyooho cunyee ifii ndo nyehe ndo
tucuiihya ifii tumaa cuhva taahan ifii maa Nyoo.
Tan vityin, nyehe ndo tyin cuaha xaan tsa vaha
fiihi ndo tsa cuenda tucuiihya ifii can. Jandaa vaha
ndo cuatyira can. Cuxaan ndo tsira. Tan nayuhvi
tucu ndo tsi Nyoo. Tsaha cuenda vaha ndo nacaa
cuahdn tyifiu can. Yaha can tan nda cuanda cufii
ndo nyehe ndo tsi yu. Tan tatsi tufii ndo tsi ra
can. Tan tsa cuenda tsa javaha ndo tumaa cufii
maa Nyoo, cufii tsi catyi tyin nduve cuatyi ndo tsa
cuenda yacan. 12Yacan cuenda quivi jaquitsi yu
carta can tsi ndo fia jaquitsi yu itsi tsa cuenda tsa
tsicd xaan ifii yu cuenda ra tsa javaha cuatyi can.
Tan ndi favin tsa cuenda ra tsa tahan ticanuu can.
Maa tyin tsa cuenda maa ndo, tyin cuiii yu tsa coto
ndo nacaa fivhu ifii ndo tsi ndi nuu Nyoo tan nacaa
cufii ndo jatyinyeé ndo tsi ndi. 13 Yacan cuenda
nduvaha cufii afiima ndi. Tan si Xaan cufii ndi tyin
tsité ndi tyin cufii ndo tsi ndi.

Tsa nyehe ndi tyin sii xaan cufii ra Tito, ndusii ca
ifii ndi tyin tsaha xaan ndo tunyee ifii tsi ra. Tan
vaha xaan naquihin cuenda ndo tsi ra. 14 Catyi

yu tsihin ra Tito tsa ndi cumafi ca quitsi ra nu
yucu ndo tyin cua tyaa soho vaha ndo tuhun tsa
jaquitsi yu tsihin ra. Tan vityin sii cufii yu tyin
cundaatsa cahan yutsihinra. Tyin maa fii maa tsa
nditsa tuhva yu caahan. Tan tacan tucu ndunditsa
tsa cahan yu tsihin ra. 15 Cufii xaan ra tsi ndo tsa
nducuhun ifii ra tyin javaha ndo tandihi cuii maa
tsa cahan ra tsihin ndo. Tan tsa tsaa ra nu yucu
ndo, ndaahvi jaha ndo tsi ndo nuu ra. Tan vaha
xaan cahan ndo tsihin ra. Tan vaha xaan tyaa
yahvi ndo tsi ra. 16 Tan sii xaan cufii yu tyin tsit6
yu tyin tacan fii javaha ndo tsa vaha.

8

Na jatyinyeé yo tsi nyivi yihi cuenda Nyoo tsihin
tsa nii ifli aftlima yo
1 Vityin yafii, cufif ndi nacatyi tuhun ndi tsi-
hin ndo nécaa jatyinyeé xaan Nyoo tsi nyivi yihi
cuenda ra, fii iyé fiuu tsa cayucu Macedonia ihya.
2 Vasu ndi maa cuaha xaan tundoho nyehé iii,
maa tyin sii cufii fii tsihin Nyoo. Ndaahvi xaan
fii, maa tyin cuaha tsa iy0 tsi fii tsahd fii, tumaa
tsatyin cuca fii. 3 Tan cuvi yu tsandaa tyin nyehé
yu tyin tsaha fii cuaha tsa iy0 tsi fii tsihin tsa nii
ifii fii tan nda cuanda yaha ca tsaha fii. 4 Caahan
ndaahvi xaan fii tsihin ndi na cuhva ndi ndatu tsa
jatyinyee ndihi fii tsi nyivi yihi cuenda Nyoo tsa iyo
fiuu Jerusalén. > Cuaha ca javaha fii tan fiavin ca
tsa tsica ifii maa ndi. Tyin tsa jihna fii, nacuhva
cuenda fii tsi fii tsi Nyoo tsihin tsa nii ifii afiima 1ii.
Tacan tan nacuhva cuenda tucu fii tsi fii tsi nyuhu
tsa quihi ndaha ndi tsi fii tumaa cufii maa Nyoo.

6 Tsa nyehe yu tyin tacan javahd nyivi Macedonia,
tacan tan catyi yu tsihin ra Tito tyin na quitsi ra
nu yucu ndo tan janumi ra tsi ndo jacatsi tahan
ndo xuhun tsa quitsaha tavad ndo jaha ra. 7 Tyin
nyooho vaha xaan javaha ndo tandihi tyifiu. Tsinu
xaan ifii ndo tsi Nyoo. Vaha xaan caahdn ndo

7 e~

tuhunra. Vaha cutuiiiifii ndo. Tan tsihin tsa ni ifii
afiima ndo javaha ndo tyifiura. Tan cufii xaan ndo

tsindi. Tan juvin fii tacan taahan tucu tsi jatyinyeé
ndo tsi nyivi ndaahvi, tsa yihi cuenda Nyoo.

e~ 7

8 Na jafiifii yu tsi ndo tsa javaha ndo tsa caahén
yu. Caahan yu tyehen tsihin ndo tsa cuenda tsa
cufii yu tsa nyehe ndo tsa vaha javaha nyivi yihi
cuenda Nyoo Macedonia. Tyin tacan tan javaha
ndihi ndo tsa vaha tumaa javahd maa fi. Tan
tsihin yacan cua janaha ndo tyin nditsa tsa vaha
xaan ifii ndo. 9 Tyin tsa tsit6 maa ndo ndcaa tsa
vaha ifii Jutu Mafii yo Jesucristo tsihin yo. Maa
ra cuca xaan ra, maa tyin quitsi ra nu fiuhu fayivi
ihyatanjandundaahvira tsiratsa cuenda tsa cufii
ra tsi yo tyin tacan tan cuvi janducuca ra tsi yo.

10 Yuhu cuiii yu tsa vaha tsa cuenda ndo, yacan
cuenda cua cahan yu tsihin ndo tsa tsica ifi yu
tsa cuenda tuhun ihya. Nyooho cuvi nyivi tsa
quitsaha jandu iin jihna xuhun cuyava. Navin
nyivi tava tyifiu tsi ndo javaha ndo tacan. Javaha
ndo tacan tyin tacan tsica ifii maa ndo. 11 Yacan
vityin cufii yu tsa jafiihi ca ndo javaha ndo tumaa
javahd maa ndo nda nu quitsaha nda cuanda
nacatsi tahan xuhun can jaha ndo. Cuhva nyooho
ndcaa iy maa tsi ndo. 12 Tyin tatun iin nyivi tan
cufii fii cuhva fii tandihi cuhva iy tsi fii tan cuhva

i can tsihin tsa nii ifii afiima fii, Nyoo cua naquihin
cuenda ra tsa cua cuhva fii tyin Nyoo fia jafiifii ra
tsi yo cuhva yo tun nduve naa iy6 tsi yo.

13 Caahéan yu tyehen tsihin ndo, maa tyin fiavin
tsa cuenda tsa cufil yu tsa jatyinyee ndo tsi nyivi
tan ndoo ndaahvi ndo tan fii ican coo tsa coo tsi
fii. 14 Tyin vityin tsa iy6 luxu tsi ndo, taahdn tsi
jatyinyee ndo tsi nyivi ndaahvi tsihin can. Tyin
tacan tan inducu fii coo tandihi yo. Tan inga tsaha,
maa i cua jatyinyee tucu tsi maa ndo tun cumafi
tsa cumafi tsi ndo. Tyehen taahdn tsi jatyinyeé
tahan yo tsi yo tsihin tsa iy0 tsi yo tyin tacan tan
fia nyehe ndi intuhun yo tundoho. 15 Tumaa catyi
nu tutu Nyoo tyehen: “Ra tsa cuaha xaan tsa iyo
tsi, fla jativi ra itsi. Tan ra tsa iyo0 luxu fii tsa iyo
tsi, fla cumaiii tsa cumaiii tsi ra”, catyi tsi nu tutu
Nyoo.

NutyadraTitonaharacuhva cuhunranaha fiuu
Corinto
16 Tyahvinyoo tsi Nyoo tyin tsaha ra tsa vaha iy6

afiimara Tito tan tsica ifii ra tuhun ndo tumaa tsica
ifii maa yu tuhun ndo. 17 Tsa cahan yu tsihin ra

tyin quitsi ra nu yucd ndo, ndoo ra tyifiu tsa quitsi
ra, tyin tufiu cufif tucu maa ra fiuhu ifii ra tsi ndo.
Yacan cuenda vityin vatsiranu yucundo tsihin tsa
iy0 ifii maa ra.

18 Jaquitsi ndi tsi iin ra yafii yo iin caa fii tsihin
ra Tito. Vaha xaan tsinu ifii ra tsi Nyoo, tan
tacan caahan tucu tandsihi nyivi yihi cuenda Nyoo.
19 Tan inga tucu tuhun tyin nacatsi vaha nyivi yihi
cuenda Nyoo tsirayafii yo ihya tyin cuhun ndihira
tsihin ndi cundaca ndi xuhun tsi nyivi ndaahviiyo

fiuu Jerusalén. Cufii xaan ndi jacahnu ndi tsi Jutu
Maiii yo tsihin tsa javaha ndi tyifiu ihya. Tan tacan
tucu cufii Xxaan ndi jatyinyee ndi tsi tandihi nyivi
yihi cuenda Nyoo. 20 Tsihin cuenda xaan javaha
ndi tyifiu ihya, tyin tacan tan fia cahan nyivi tsi
ndi tsa cuenda tsa tava ndi xuhun cuenda nyivi
ndaahvi. 21 Tacan fii nducu xaan ndi cuhva javaha
ndi tyifiu. Tatun cua javaha ndi nda iin tsa cua
javaha ndi, javaha ndi can tsihin tsa catsi iy6 ndi
ityl nuu Jutu Mafii yo tan fiavin ityi nuu Jutu Mafii
yo fii tyin ityi nuu tucu nyivi.

22 Tan juvin fii jaquitsi tucu ndi inga ra yafii yo
tsihin ra Tito naha ra tyin nyehé ndi tyin nii Xxaan
ifiira. Tan cuaha fii tsaha janahad ra tyin cufii xaan
ra tsi Jutu Mafii yo. Tan vityin tsa tsa tsitd ra tuhun
ndo, sii cufii ra tyin tsitd ra tyin cua javaha ndo tsa
vaha nuu Nyoo. 23 Tatun y6o tsica tuhun tuhun ra
Tito, catyi ndo tsihin fii tyin ra vaha ifii tsi yu cuvi
ra, tan jaha tyifiu ra tsihin yu, tan jatyinyeé ra tsi
ndo tsihin tuhun Nyoo. Tatun tsica tuhun tucu fii
tuhun inga uvi ca ra yafi yo ihya naha ra, catyi
ndo tyehen tsihin fii:

—Maa nyivi yihi cuenda Nyoo jaquitsi tsi ra
naha. Tan vaha xaan jahd tyifiu ra naha tyifiu ra
Cristo —catyi ndo.

24Yacan cuenda janaha ndo tsi ra ihya naha ra
nu tuvi tyin nditsa tsa cufii ndo tsi ra naha. Tyin

tacan tan coto tandihi nyivi yihi cuenda Nyoo tyin
nditsa tsa caahan yu tyin vaha javaha ndo.

9

Nu tsahd cuenda ra Pablo ndcaa taahdn tsi

jatyinyee yo tsi nyivi ndaahvi yihi cuenda Nyoo

ITan cuenda xuhun tsa jandu iin ndo tsa cuenda
nyivi ndaahvi yihi cuenda Nyoo, fia fiifii xaan cufii
tsi cahan yu tuhun can tsihin ndo. 2 Tyin tsit6 yu
tyin cufif xaan ndo javaha ndo tsa vaha. Yacan
cuenda sii cufii yu nacatyi tuhun yu tuhun ndo
tsihin nyiviiyé Macedonia, tyin nyooho tsa iy6 fiuu
Corinto tsa canyii Acaya, nda cuyava tan quitsaha
cufii ndo jatyinyeé ndo tsi nyivi ndaahvi. Tan
tsa cuenda yacan cuaha xaan nyivi yihi cuenda
Nyoo Macedonia ndu iin ca ifii fii tan cufii ndihi
tucu maa fii jatyinyeé fii tsi nyivi ndaahvi. 3 Vasu
ndi maa tsitd yu tyin vaha tsicd ifii ndo, maa tyin
jaquitsi yu tsi ra yafii yo ihya naha ra nu yucu
ndo, tyin jatyinyee ra naha tsi ndo tan janumindo
jandu iin ndo xuhun, tumaa tsa caahan yu tuhun
ndo tyin cufii ndo javaha ndo tsa vaha. Tyin tacan
tan fia cua catyi nyivi Macedonia tyin fia nditsa
yu tsa caahdn yu. 4 Tyin coto cusana quitsi iin
ra Macedonia tsihin yu, tan nyehe ra tyin nduve
xuhun jandu iin ndo. Tan tahan yu ticanuu tsa
cuenda tsa nduve naajavaha ndo. Tan vihi ca maa
ndo. Tyin tsa yaha catyl yu tyin cufii xaan ndo
jatyinyee ndo tsi nyivi ndaahvi. 5> Yacan cuenda
tsica ifii yu tyin vaha ca tsa quitsi jihna ra yafii yo
ihya naha ra nu yucu ndo tyin tacan tan jatyinyee
ra naha tsi ndo tsa jandu iin ndo xuhun tsa tyihi
ndo cuhva tyin cuhva ndo. Tyin tacan tan quivi
quitsi yu tandihi tsi tan tsa iy6 vaha tsi. Tyin tsa
cacu ifii maa ndo tan javaha ndo cuhva can, tan
favin nyuhu jafifii tsi ndo.

6 Nducuhun ifii ndo tuhun tsa catyi tyehen: Ra

tsa tatsi luxu fii, luxu fii tsiti naquihin ra. Maa tyin
ra tsa tatsi cuaha, cuaha tsiti naquihin ra. 7 Tan
intuhun intuhun yo cuiii tsi cuhva yo cuhva iy0 ifii
maa yo. Navin uvi caca ifii yo tan cuhva yo o cuhva
yo tsa cuenda tyin jahifii nyivi tsi yo. Tyin Nyoo
cufii ra tsi nyivi tsahd tsihin tsa sii cufii fii. 8 Nyoo
cuvi cuhva ra tandihi nuu tsa vaha tsi ndo, tyin

tacan tan fia cumafii nda cumaiii tsi ndo. Tan cuvi
jatyinyee tucu maa ndo tsi inga ca nyivi.  Tumaa

catyi tuhun Nyoo tyehen:

Iin ra vaha tsahad ra, tsihin tsa nii ifii ra, tsa iy0 tsi
ra tsi nyivi ndaahvi.

s~

Tan tumafi ifii tsa javahd ra, fia tsinad tsi nuu
Nyoo, catyi tsi.
10Nyoo0, ra tsaha tsiti tatsi yo, tsaha tucu ra tandihi
tsa tsatsi yo. Tan cua cuhva tucu ra cuaha ca tsiti
tsa tatsi ndo tan vaha cua cuvaha tsi jaha ra. Tan
tsa tacan tsahd ndo cua jatyinyee ca ra tsi ndo
javaha ndo tsa vaha tsihin nyivi. 11 Tan coo ca
tandihi nuu tsa cuca tsi ndo, tyin tacan tan cuvi
jatyinyee ca ndo tsi nyivi yihi cuenda Nyoo tsihin
yo. Tan maa fii, cua nacuhva fii tyahvi nyoo tsi
Nyoo tsa cuenda xuhun tsa jacuhun ndo tsi fii.
12 Tyin tsa jatyinyeé yo tsi nyivi yihi cuenda Nyoo
tsihin tsa tsahd yo tsa tsifii fiuhu tsi fii, tsahda tucu
yo tsa nacuhva fii tyahvi nyoo tsi Nyoo. 13 Tan cua
jacahnu fii tsi Nyoo. Tyin tsihin tsa jatyinyeé ndo
tsifii, nyehé fii tyin nditsa tsa tyaa yahvi ndo tuhun
ra Cristo. Tan juvin fii cua jacahnu i tsi Nyoo tsa
cuenda tsa jatyinyeé xaan ndo tsi maa fii tan tsi
tandihi ca nyivi. 14 Cua ndacan tahvi fii tsi Nyoo
tsa cuenda ndo. Tan cua cufii Xaan fii tsi ndo tsa

cuenda tsa vaha tsa tsaha ndo tsi fii jaha Nyoo.
15Tyahvinyoo tsi Nyoo tyin tsahd ra tsa vaha xaan
tsi yo, tan nda cuanda fia fiihi yo cuhva nacatyi
tuhun yo itsi.

10

Ra Pablo iyo ndatu tsi ra tsa jaha cuenda ra tsi
nyivi tsa jacoto ra tuhun Nyoo
1 Yuhu ra Pablo tsihin tsa vaha ifii ra Cristo
caahan ndaahvi yu tsihin ndo, tyin yihi ndo catyi
ndo tyin tun tsaha cuenda yu tsi ndo tsihin carta,
fiihi xaan caahdn yu tsihin ndo, maa tyin tun nyii
yu tsihin ndo, ndaahvi xaan jahd yu tsi yu, catyi
ndo. 2Vaha. Maa tyin jaha ndo cuenda tan fia
jafiifii ndo tsi yu tsa cuxaan yu tsi ndo quivi quitsi
yu nu yucu ndo tyin tsitd yu tyin cufii tsi tsa
cuxaan fiihi yu tsi juhva ndo. Tyin yihi ndo catyi
ndo tyin javahd yu tumaa javahd ra fia yihi cuenda
ra Jesucristo. 3 Nditsa tyin ra fiuu fiayivi cuvi ndi.
Maa tyin fia cafii tahan ndi tumaa cafii tahan nyivi
iy6 nu fiuhu fayiviihya. 4 Tyin tsa xaan tsa tsatyifiu
ndi tsa cafil tahan ndi, favin tsa xaan tsa iyo nu
fuhu Aayivi ihya cuvi tsi. Tyin maa tunyee ifii maa
Nyoo cuvitsi, tyin cuvijaha canaa ndi siqui tandihi
ca tunyee ifii tsihin tsi tan nda cuanda tunyee ifii
tsaiyotsitatyifiavaha. >Tantacan cuvijahacanaa
ndi tsi tandihi tsa caahan ndasi nyivi siqui tuhun
Nyoo, tan tandihi tsa fia vaha tsa tyasi nu tyaa
yahvinyivituhun Nyoo. Tan tsahad ndi tsa cundaca
fiaha ra Cristo tandihi cuhva tsica ifii ndi tyin tacan
tan tyad yahvi ca ndi tsira. ¢ Quivi cutuhva tandihi
nyooho tsa iy0 Corinto tyaa yahvi vaha ndo tsira

Cristo, tatun ndoo inga ndo tsa fia cufii tyaa yahvi
tsira, tyad ndi cuhva tsa tatsi tufii ndi tsi ndo.
7Nyooho jahd ndo cuenda cuhva iy6 nyivi. Tan
Najaha ndo cuenda ndcaa iy6 afiima fii. Tatun tsito
vaha ndo tyin cuenda ra Cristo yihi ndo, taahan
tsi coto ndihi tucu ndo tyin cuenda ra yihi tucu
nyuhu. 8 Na cahdn nuu yu caahén yu tsa tsaha
Nyoo ndatu tsi yu tsa quihi ndaha yu tsi ndo, vasu
ndi maa yaha caahan yu juhva tyin tsito yu tyin
tsa vaha tsimaa ndo cuvi, tan fiajavaha yu can tsa
cuenda tsa cuiii yu jativi yu tsindo. 9 Na cufii yu tsa
catyi ndo tyin jayuhvi yu tsi ndo tsihin tsa caahan
yu nu carta tsa jaquitsi yu tsi ndo. 10 Tyin yihi ndo
catyl ndo tyin nu carta tsa jaquitsi yu tsi ndo fiihi
xaan caahdan yu tsihin ndo. Maa tyin tatun maa yu
tsaa nu yucu ndo, nduve yahvi nyad yu, catyi ndo.
Tan catyi tucu ndo tyin nduve yahvi nyad tuhun
caahan yu. 11 Maa tyin nyooho tsa caahan tacan
cuifii tsi coto ndo tyin tumaa caahan yu nu carta,
tacan cua javaha tucu yu tsa tsaa yu nu yucu ndo.
12 Nditsa fia cand ifii ndi jandu inducu ndi tsi
ndi tsihin ra nduyaa naha ra. Tyin ra can naha
ra juvin fii maa ra naha catyi tyin vaha ra naha.
Tan tsa caahan ra naha tacan, nduve yahvi nyaa
caahan ra naha can tyin javaha ra naha cuhva
javahd inga nyivi tan fiavin cuhva cufii Nyoo. Tan
cufiiranahatyinvahatsajanduinducuranaha tsi
ra naha tsihin inga nyivi. 13 Nyuhu fia cua nduyaa
ndi tsihin tsa fia taahan tsi tsi ndi. Nyoo cuvi ra
janahd nda tyifiu taahdan tsi javaha yo. Tan maa ra
jaquitsi tsi ndi fiuu Corinto nu yucu ndo. 14 Tun
tsatyin fia jihna ca maa ndi cahan tuhun Nyoo

tsihin ndo, fia taahan tsi jahd cuenda ndi tsi ndo.
Maa tyin taahan tsi jahd cuenda ndi tsi ndo tyin
jihna ca maa ndi tsindaca tuhun ra Cristo nu yucu
ndo. 15 Nyuhu fia nduyad ndi tsihin tyifiu javaha
inga ca ra naha. Na catyi ndi tyin tyifiu maa ndi
cuvi tsi. Maa tyin nyitd ifii ndi tyin cua natsinu
vaha ca ifii ndo tsi Nyoo. Tan tatun tsa tsinu vaha
ca ifii ndo, tacan tan cua cuvi jacuaha cuaha ca
ndi tuhun ra Cristo tsi ndo, maa tyin tandihi fii
tsaha tsa cuajacuaha nditsindo maa fii tsa caahan
Nyoo cua cahan ndi. 16 Tan tsicd ifii ndi cuhun
ndi cucahan ndi tuhun ra Cristo nu fia tsité nyivi
tuhun ra. Tyin tacan tan fia cua catyi nyivi tyin
nduyad ndi tsihin tyifiu javahd inga ra naha.

17 Nyooho tsa cufii nduyaa, nduyaa ndo tsihin
tsa javaha Jutu Mafii yo tan fiavin tsihin tsa javaha
maa ndo. 18 Tyin ra tsa catyi tyin vaha ra, fia quita
vaha ra nuu Nyoo. Maa tyin ra tsa catyi Nyoo tyin
vaha, ra ican cua quita vaha nuu Nyoo.

11

Nu tsaha cuenda ra Pablo tsi nyivi fiuu Corinto
na jaha cuenda fii tsi fii na Ala jandavi Aaha ra vatya
nahara tsifii

1 Vaha xaan tun fia cundihi ifii ndo tyaa soho
ndo tsa cua cahan yu tsa tsica ifii maa yu tsihin
ndo. Na cundihi ifii ndo tsihin yu vasu ndi maa
tuhun maa yu cuvi tsi. 2 Yuhu cuifid xaan yu tsi
ndo. Tan maa Nyoo tsaha tsa cuifiu yu tsi ndo,
tyin juvin yu cahan tuhun ra Cristo tsihin ndo nda
jihna. Tan cuiii yu tsa cufii ndo tsi intuhun fii maa
ra tumaa cuifii iin fiaha yoco tsi ra tsa cua cuvi yii



II Corintios 11:3 XXviii II Corintios 11:9

Na. Tyiniin fiaha yoco cufii fia tsiintuhun fii maara
tsa cua cuvi yii fia. 3 Maa tyin tsicd xaan ifii yu tsa
cuenda ndo, coto tahan ndo tumaa tahan fia Eva.
Tyin fia Eva jandavi fiaha nu coo tsi fia tsihin maria
nu. Tan yuhu fia cufii yu tsa jandavi fiaha nyivi tsi

ndo tan nasama ndo cuhva tsica ifii ndo tuhun ra
Cristo, tan jandihi ndo tsa jacahnu ndo tsi intuhun

fii maa ra. 4 Tyin nyooho yatyi xaan nasama ndo
cuhva tsinu ifii ndo tuhun ra Jesus tun siin cuhva
caahdn nyivi tuhun ra. Tyin fiavin tuhun ra Jesus
tsa jacoto ndi tsindo cuvi can. Tan taahdn xaan ifii

ndo caca ifii ndo tuhun tsa fia nacatsi tahan tsihin
tuhun Tatyi Ii Nyoo tsa naquihin ndo nda jihna.

Yatyi xaan natsinu ifii ndo tuhun caahan nyivi tan
favin tuhun, tsa jacacu ra Cristo tsi yo, tsa cahan
ndi tsihin ndo. 5 Ra tsa catyi, “Nyuhu cuvi ndi ra
vaha caahan tuhun ra Cristo”, tsica ifii yu tyin fia
cahnu ca cuvira can naha ra tan fiavin ca maa yu.
Tan nyooho nyicin ndo tsi ra naha. ¢ Vasu ndi
maa fa fiihi vaha yu cuhva caahdn yu, maa tyin
cutuiii vaha ifii yu tuhun Nyoo. Tan yacan cuvi
tsajacuaha ndi tsi ndo tsihin tandihi cuhva javaha
ndi.

7¢0 cufii maa ndo tyin fia vaha javaha yu tsa fia
quihin yu yahvi quivi cahan yu tuhun tsa jacacu
Nyoo tsiyo tsihin ndo? Tacan javaha yu tyin tacan
tan fia cahnu xaan jaha ndo tsi yu tan nducahnu
maa ndo nuu Nyoo. 8 Nyivi tsa tsica tuhun Nyoo
vehe fiuhu inga fiuu jatyinyee tsi yu tsihin xuhun.
Tan xuhun tsa tsaha fii tsi yu tsatyifiu yu can quivi
quitsi yu quitsi cahan yu tuhun ra Cristo tsihin
ndo. 9 Vasu ndi maa yihi tsaha cumafii tsa cumafii
tsi yu tsa tsinyii yu tsihin ndo, maa tyin fia tsaha

yu tundoho tsi ndi intuhun maa ndo. Tyin ra yafii
yo tsa quee nda Macedonia, juvin ra naha tsaha
tandihi tsa cumainij tsi yu. Tacan jaha cuenda yu
tsi yu tyin fia cufij yu cuhva yu tundoho tsi ndo.
Tan tumaa tsa javaha yu nda vityin tacan fii maa
cua javaha yu. 10 Tumaa tsa nditsa yu tyin nacoté
vaha yu tuhun nditsa ra Cristo, tacan nditsa yu tsa
Na cuandacan yu xuhun, ndi tsi nyooho tan ndi tsi
inga nyivi iy nanii Acaya. 11 jNacuenda caahdn yu
tyehen cufii maa ndo? ¢A tsa cuenda tsa fia cufii yu
tsindo? Navin. Tyin nda maa Nyoo tan tsit6 ra tyin
cufii xaan yu tsi ndo.

12 Na cua jandihi yu javahd yu tsa tuhva yu
javahd. Tyin tacan tan fia coo ndatu cahan ra tsica
nuu naharatyinjavahara naha tumaajavaha ndi
tyin fia nditsa maa ra naha tsa caahan ra naha.
13 Catyi ra naha tyin ra tsica tyifiu ra Cristo cuvi
ra naha, maa tyin fia nditsa ra naha. Tyin jandavi
Naha ra naha tan jaha ra naha tyin ra tsicd tyifiu
ra Cristo cuvi ra naha. 14 Tan tsa javaha ra ican
naha ra favin tsa iyo cufii yo cuvi can. Tyin nda
maa nu fia vaha tan jaha nu tyin angel Nyoo tsa
Xiflu xaan cuvi nu. 15 Yacan cuenda fia iyo cuiii yo
tun ra nyicun tsi nu tan jaha ra naha tyin javaha
ra naha tsa vaha. Coo quivi cua tatsi tufii Nyoo tsi
ra naha tsa cuenda tsa fia vaha tsa javaha ra naha.

Tundoho tsa nyehé ra Pablo nu tsicd ra caahdn

ra tuhun Nyoo
16Inga tsaha caahdn yu tsihin ndo: Ndi intuhun
ndo tan fia caca ifii ndo tyin sana ifii yu tsa caahan
yu tyehen. Maa tyin tun tacan tsicd ifii ndo, cuhva
ndo cahan yu tsihin ndo tumaa caahan ra sana

ifii. Tyin tacan tan cuvi nduyaa ndihi tucu yuhu
luxu. 17 Caahdn yu tumaa caahdn ra sana ifii tyin
tacan tan cuvi nduyaa yu. Navin maa Jutu Mafii yo
catyi tsihin yu tsajavahd yu tyehen. 18 Cuaha xaan
ra naha catyi ra naha tyin cahnu cuvi ra naha
tan nduyad ra naha tsihin tsa iyo nu fiuhu fayivi
ihya. Yacan cuenda cua jacahnu ndihi tucu yuhu
tsiyu. 19Nyooho catyindo tyin tsitéd xaan ndo. Tun
nditsa ndo, ¢nacuenda tyin yatyi xaan tyad soho

ndo tsa caahdn ra sana ifii can naha ra? 20 Tan
cunyeé xaan ifii ndo nyehé ndo tsi ra naha tan

cuahatsajavaharanahatsindo. Jafiifiira naha tsi

ndo tsa cuvi ndo musu ra naha. Suhu ra naha tsa
tsiindo. Ndaca fiaha ra naha tsindo. Ndasi cufiira
naha nyehé ra naha tsi ndo. Tan nda cuanda caiii

ndaha ra naha nuu ndo. 21 ;A taahan tsi nducahan
nuu ndi tsa fia javaha ndi tacan tsihin ndo?

Tatun inga ra can naha ra tan fia cahan nuu ra

naha caahan ra naha tuhun maa ra naha tsihin
ndo, tacan tucu yuhu fia cua nducahan nuu yu

cahan yu tuhun maa yu tsihin ndo vasu ndi maa
cahan ndo tyin sana ifii yu. 22 Catyira can naha ra
tyin nyivi Hebreo cuvi ra naha; tacan tucu yuhu,
ra Hebreo cuvi yu. Ra ican naha cuvi ra naha
nyivi Israel; juvin ra Israel cuvi tucu yuhu. Cuvi
ra naha tata ra Abraham; tata ra Abraham cuvi
tucu yuhu. 23 Tan tatun ra can naha ra tan jaha
tyifiu ra naha tyifiu ra Cristo, yaha ca jaha tyifiu
yuhu tyifiura Cristo. Tsa caahan yu tyehen caahan
yu tumaa caahdn ra sana ifii, maa tyin nditsa tsa
fiihi ca jahd tyifiu yu tan fiavin ca ra can naha ra.
Tan cuaha ca tsaha cafii nyivi tsi yu tsihin yoho tan
Navin ca ra can naha ra. Cuaha ca tsaha tsinyii yu

vehe caa. Tan cuaha tsaha cuifij cuu yu, maa tyin
fia tsihi yu. 24 Uhun tsaha cafii ra Israel naha ra tsi
yu tsihin yoho. Tan tsa iin tsaha cafii ra naha tsi
yu, cafii ra naha oco tsahun cumi tsaha tsata yu.
25 Uiii tsaha cafij ra naha tsi yu tsihin yutun. Iin
tsaha cafii ra naha tsi yu tsihin yuu. Tan ufii tsaha
nyee yutun ndoo tsa cuahdn yu tsihin. Tan tsa ufii
tsaha tsa nyee yutun ndoo tsitsi ndutya, iin tsaha
ndoo yu nu ndutya fivhu iin quivi tan iin tsa cuaa.
26 Tandihi fii tsaha tsa cuahdn yu tyifiu ra Cristo
tan yahd yu tundoho. Cuaha fii tsaha cufij tafii
yu. Cuaha tsa tahan yu. Quita fiasuhu nuu yu ityi
cuahan yu. Nda cuanda ra fiuu yu, ra Israel naha
ra, tan jayuhvi ra naha tsi yu. Tan juvin fii tacan
javaha nyivi inga fiuu tsihin yu. Cuaha tsa tahan
yu tsitsi fiuu, nu tsiqui, nu ndutya fivhu. Cuaha
tsa tahan yu jaha ra catyi tyin yafii yo cuvi tsi ra
naha tan fia nditsa ra naha. 27 Nihi jahd tyifiu yu
tan tsitatd yu. Cuaha xaan tsaha tsicog nyito yu.
Tsisoco yu tan fia fiihi yu ndutya coho yu. Cuaha
tsaha tsicogo nyitya yu. Cuaha tsaha yaha yu tsa
vitsin tan cumaiii jahma tsi yu.

28 Navin tuhun ihya fii tyin cuaha inga ca tuhun.
Tsica tucu ifii yu tuhun tandihi nyivi yihi cuenda
Nyoo, nyooho tan nyivi inga fiuu tucu. 22 Tyin tun
iin ndo tan vita cufii ndo, tacan vita cufil tucu
yuhu. Tatun javaha iin ndo tsa fia vaha jaha nyivi,
cahdn nuu yu tan xaan cufii yu. 30 Tatun cufii tsi
nduyaa yu tan coto ndo tyin nditsa tsa cuvi yu
musu Nyoo, cua nduyaa yu tsihin tuhun yu tsa
janaha tyin fia cuvi javaha yu naa javaha yu tsihin
tunyee ifii maa yu. 31 Nyoo, Jutu ra Jesucristo

Jutu Maiii yo, ra taahan tsi jacahnu yo tacan fii
maa, tsitd ra tyin tsa nditsa caahan yu tan fiavin
jandavifiaha yu. 32 Quivi tsinyii yu fiuu Damasco ra
cumi tyifiu tsa jaha tyifiu tyifiu ra rey Aretas, tyacu
ra andaru yuhu cora fiuu can, tyin jaha cuenda
ra naha coto quita yu tan tiin ra naha tsi yu tan
cundaca ra naha tsi yu vehe caa. 33 Maa tyin nyivi
iy0 vehe tsa cacu tsihin cora can januu fii tsi yu ityi
ventana tsihin iin tyica cahnu. Tacan jacacu Nyoo
tsi yu ndaha ra cumi tyifiu fiuu can.

12

Tsa nyehe ra Pablo nda nu tsinu ufii gloria jaha
Nyoo
1 Nduve nda fiihi yo tsihin tsa cahan yo tuhun
maa yo, maa tyin cua nacatyi tuhun yu tsihin ndo
tsa janaha Jutu Mafii yo tsi yu tan tsa nyehe yu

jaha ra. 2Nacot6 yu iin ra yihi cuenda ra Cristo tsa
tsahan andivi. Tsa iy0 utsi cumi cuiya tsa quihin
Nyoo tsira tsahan ra nda nu tsinu ufii andivi. Maa
tyin fia tsito yu tatun tsahan ra tsihin cufiu fiuhu
ra o flavin. Intuhun fii maa Nyoo cuvi ra tsito.
3-4 Tsitd yu tyin tsindaca Nyoo tsi ra nda paraiso
nu iyo nyivi tsihi tsa tsinu ifii tsi Nyoo. Maa tyin fia
tsito yu tatun tsahan ra tsihin cufiu fivhu ra o fiavin.
Intuhun fii maa Nyoo cuvi ra tsitd. Nu tsahan ra
can tsifii ra tuhun tsa fia cuvi nacatyi tuhun yo, tan
ndi fia fiihi ndatu nyivi tsa nacatyi tuhun fii tuhun
can. > Cuvi nduyaa yu tsihin tsa janaha Nyoo tsi
yu quivi can. Maa tyin fia nduyada yu tsihin tsa
javahd yu tyin nduyad yu maa fii maa tsihin tsa
nduve tunyee ifii maa yu iy0 tsi yu. 6 Tatun cua

cahan yu tuhun maa yu, favin tsa soho cua cuvi
can. Tyin tun cua cahan yu can maa fii maa tsa
nditsa cua cahan yu. Maa tyin fia cufii yu cahan
yu can coto cahnu xaan jaha nyivi tsi yu. Vaha ca
nanyehe maa fii cuhva iyd yu tan cuhva jacuaha
yu, tacan tan coto fii tatun vaha yu o fia vaha yu.

7Nyoo fia cufiira tsa nduyaa yu tsihin tsa janaha
ra tsi yu. Yacan cuenda tsaha ra tsa nyehé xaan
yu tundoho jaha nu fia vaha. Tan uhvi xaan yu
tumaa uhvi nu tyisoé ifiu cufiu fiuvhu yo. Tyin tacan
tan fla cuvi nduyaa yu tsihin tsa janaha Nyoo tsi
yu. & Tan tsican yu ufii tsaha tsi Jutu Mafii yo na
quihin nyaa ra tundoho can siqui yu. 9 Maa tyin
catyi Jutu Mafii yo tyehen tsihin yu: “Yuhu cufii
Xaan yu tsi un, tan yacan fii cuvi tsa tsifif fiuhu tsi
un. Tyin nyivi tsa nduve tunyee ifii maa i iyo
tsihin fii, nyaa tunyee ifii maa yu tsihin fi”, catyi
ra. Yacan cuenda sii Xxaan cufii yu tyin nyad tunyee
ifii ra Cristo tsihin yu tyin nduve tunyee ifii maa yu
iy6 tsihin yu. 10 Yacan cuenda sii xaan cufii yu tsa
nduve tunyee ifii maa yu iy0 tsi yu. Vasu ndi maa
caahan nyivi tsi yu, tan nyaa ndaha fii tsi yu, vasu
ndi maa nduve tsa iy0 tsi yu, vasu ndi maa cuaha
tsa cuvi tsi yu, maa tyin si Xxaan cuiii yu tsa nyehé
yu tundoho tsa cuenda ra Cristo. Tyin tsa nduve
tunyee ifli maa yu iy0 tsi yu, nyad tunyee ifii Nyoo
tsihin yu.

Tsicd ifii ra Pablo tuhun nyivi yihi cuenda Nyoo
fluu Corinto
11 Tsa caahdn yu tuhun maa yu nanduvi yu
tumaa ra sana ifii. Maa tyin maa ndo cufii tsa
cahan yu tacan tyin fia jahd ca ndo tsa fayivi tsi

yu. Maa ndo taahan tsi vaha cahan tuhun yu, vasu
ndi maa fia cahnu xaan cuvi yu. Tatun yuhu tan
fia cahnu cuvi yu, vihi ca ra tsa catyi tyin tyifiu ra
Cristo tsica ra naha, tan fa nditsa ra naha. Cuiii
maaranahatyinvahaxaan caranahatanfiavinca
inga ra tsicd tyifiu Nyoo. 12 Yuhu cunyee xaan ifii
yu nyehe yu tandihi tundoho quivi tsinyii yu jaha
tyifiu yu tyifiu Nyoo nu yucu ndo. Cuaha xaan tsa
iyo javaha yu jaha Nyoo tyin tacan tan coto ndo
tyin nditsa tsa cuvi yu ra tava tyifiu ra. 13 ;A vaha
ca tyad nuu yu tsi inga nyivi tsa iy0 inga fiuu tan
fiavin ca nyooho? Navin. Inducu fii tyad nuu yu tsi
tandihi ndo. Intuhun iii tsa fiajavaha yu tsihin ndo
tsa tsinyii yu tsihin ndo cuvi tsa fia tsican yu xuhun
cuita catsi yu tsi ndo. Na taahdn tsi ndacan yu
tucahnu ifii tsi ndo tyin tsito ndo tyin vaha javaha
yu.

14Vityin tsa iy6 vaha tandihi tsa tsii yu, tsa quitsi
yu nu yucu ndo tsa tsinu uiii tsaha. Na cua cuhva
yu tundoho tsi ndo tyin fia cua quitsi yu quitsi
nducu yu tsa iy0 tsi ndo tyin maa yu cua jatyinyee
tsindo. Tyiniin raiyd sehe, fiavin sehe ra tsaha tsa
tsifii fivhu tsi ra. Tyin maa ra taahan tsi cuhva tsa
tsifii fiuhu tsi sehe ra. Tan tacan yuhu. 15 Sii xaan
cufii yu cua janaa yu tsa iyo0 tsi yu tsa cuenda tsa
vaha tsi ndo. Tan nda cuanda cuhva yu fayivi yu
tsa cuendando. Tan tsica tucu ifii yu tyin tun jafiihi
ca yu cufii yu tsi ndo, nyooho fia cufii vaha ndo tsi
yu.

16 Tandihi ndo tan tsité ndo tyin fia tsaha yu
tundoho tsi ndo. Tan vasu ndi maa tsitdo ndo
yacan, vatu fii tyin catyi juhva ndo tyin jandavi
fiaha yu tsi ndo tan fia jaha ndo cuenda. 17 ;0 cufii

maa ndo tyin cahan yu cuendu tsihin ra jaquitsi
yu nu yucu ndo tan jandavi fiaha ra naha tsi ndo
jaha yu? 18 ;A jandavi fiaha ra Tito tan inga ra
naha tsi ndo quivi quitsi ra naha nu yucu ndo jaha
yu? Najandavi fiaha ra naha tsi ndo tyin nyuhu fia
tuhva ndi jandavi fiaha. ¢A fia tsito ndo tyin ra Tito
tan yuhu inducu iii javaha ndi, tan iin fii Tatyi Ii
Nyoo iy6 tsi nduvi ndi?.

19 Vasiqui tsicd ifii maa ndo tyin tandihi tsa
caahan ndi, tan caahdn ndi can tsa cuiii ndi tsa
vaha cahan ndo tuhun ndi, maa tyin fiavin tacan
tsicd ifii ndi. Tyin tandihi tsa caahan ndi tan tsa
vaha tsimaa ndo cuvi can tyin tacan tan cunyicun
vaha ca ndo tsi Nyoo. Nda nuu Nyoo tan tsihin
tunyee ifii ra Cristo caahdn ndi tyin nditsa tsa cufii
xaan ndi tsi ndo. 20 Tsicd ifii yu coto fia cua tahan
ifii yu cuhva yucu ndo quivi tsaa yu. Tan ndi maa
ndo tan fia cua tahan ifii ndo cuhva cua cahan yu
tsihin ndo. Yuuhvi yu coto coo tisihi, tan nyiyo ifii
ndo tsa iyd tsi inga ndo, tan cuxaan tahan ndo tsi
ndo, tan nducu ndo maa fii maa tsa vaha tsi maa
ndo, tan cahan ndo cuendu, tan cahan nyaa tahan
ndo tsi ndo, tan nduyaa ndo. Tan yuuhvi tucu yu
coto tsaa yu nu yucu ndo tan fia cuiti ia ndaa yucu
ndo. 21 Tan yuuhvi yu quitsi yu nu yucu ndo, tyin
coto cuhva Nyoo tsa tahan yu ticanuu tsa cuenda
ndo. Tan tsica tucu ifii yu tyin coto vacu yu jaha
ndo. Tyin yihi ndo fia jandihi ndo tsa javaha ndo
tsa fla vaha tsa quitsaha javaha ndo nu quitsi ca
tsi tyin rayii ndi tsica nuu ra tsihin fiaha tan fiaha
ndi tsicd nuu fia tsihin rayii tan nda ndihi ca maa
tsa fia vaha.

13

Nu tsaha cuenda ra Pablo tsi nyivi Corinto, na
jaha vaha fii cuenda tsi fii tatun vaha cuahadn fi
tsihin Nyoo

1 Tsinu ufii tsaha cuvi tsi tsa cua quitsi yu ihya.
Nda tacan tan cuvi cundaa tyifiu fii tsa javaha tsa
fia vaha. Maa tyin cufii tsi uvi o ufii taahan ra
cua cuvi tsandaa. 2 Tyin quivi quitsi yu nu yucu
ndo, catyi yu tsihin nyivi javaha tsa fia vaha, tyin
jandihifii tsa javahafii tsa fiavaha. Tan vityin catyi
tucu yu inga tsaha tsihin fii, tan tsihin tandihi ndo,
tyin tun cua quitsi yu inga tsaha nu yucu ndo, tan
ndi javahd ca ndo tsa fia vaha, fia cua cundaahvi
ifii yu nyehe yu tsi ndo. 3 Tacan tan cua coto ndo
tsa cufii xaan ndo coto ndo: Tyin nditsa nditsa tsa
caahanra Cristo tsihin yuhu yu. Tyinra Cristo cuvi
ra iin ra iy6 tunyee ifii tsi tan iy6 ra afiima ndo.
Tyin iy6 xaan tunyee ifii ra tsi ndo. 4 Nditsa tyin
tsihi ra nu cruu tumaa iin ra nduve tunyee ifii iyo
tsi. Maa tyin nandotg ra, tan vityin iyo ra tsihin
tunyee ifii Nyoo. Tan tacan tucu nyuhu; vasu ndi
maa nduve tunyee ifiimaa ndiiyo tsi ndi, maa tyin
iin fii cuvi ndi tsihin ra Cristo. Tan iy6 ndi tsihin
tunyee ifii maa Nyoo tyin tacan tan cuvi jatyinyee
ndi tsi nyooho.

5 Nducu cuhva ndo tsi ndo tun iin ifii ndo tsinu
ifii ndo tsi ra Cristo. ¢A fia tsito ndo tyin iyo ra
Cristo afiima ndo tun nditsa tsa tsinu ifli ndo tsi
ra? 6 Maa tyin cufii yu tsa coto ndo tyin nyuhu
fia vatya ndi. 7 Tan tsicdn tahvi xaan ndi tsi Nyoo
tsa cuenda ndo, tyin tacan tan fia javaha ndo tsa
fia vaha. Na caahén ndi tyehen tyin cufii ndi catyi

nyivi tyin vaha ndi. Caahan ndi tyehen tyin cuiii
ndi tsa javaha ndo maa fii maa tsa vaha. Nduve
cuenda ndi tun catyi nyivi tyin vaha ndi o fia vaha
ndi. 8 Tyin nyad tsi siqui ndi tsa javaha ndi tsa
vaha. Na cuvi tyihi xeehe ndi tsa nditsa. Intuhun
i tsa cuvi javaha ndi, yacan cuvi tsa jacuaha ndi
tsa nditsa. ° Yacan cuenda sii cufii ndi tsa nduve
tunyee ifii iy0 tsi ndi, tan nyee cufii nyooho tsihin
tunyee ifii Nyoo. Tan tacan fii tsican tahvi ndi tsi
Nyoo tsa cuenda ndo na cunyicun vaha ca ndo tsi

ra nda cuanda fia cumaiii ca_tsa cumaifii tsi ndo.
10 Jaquitsi yu carta ihya tsi ndo tsa ndi cumafii ca

quitsi yu nu yucu ndo tyin janduvaha ndo tsi ndo.
Tyin tacan tan fia cua cufii tsi cuxaan yu tsi ndo
quivi tsaa yu nu yucu ndo. Tyin nditsa tsa tsaha
Nyoo ndatu tsi yu tsa quihi ndaha yu tsi ndo. Maa
tyin fia tsaha ra ndatu can tsi yu tsa janducuiiya
ndihi ca yu ifii ndo. Nihj yu ndatu can tsa cuenda
tsa jatyinyee yu tsi ndo.

11Yaiii, nu ndihi caahan yu ihya, catyi yu tsihin
ndo, nducu ndo cuhva fia cumani tsa cumani tsi
ndo nuu Nyoo. Sii cufii ndo. Jandu iin ndo ifii ndo.
Coo maii tahan ndo. Tan Nyoo, ra cufii xaan tsi
ndo tan tsahd tsa taxin coo afiima yo, na cunyaa
ra tsihin ndo. 12 Cuhva tahan ndo nacumi tsi ndo
tsihin tsa sii cufif ndo nyehé ndo tsi ndo. 13 Tan
jaquitsi tandihi nyivi yihi cuenda Nyoo fiuu ihya
nacumi tsi ndo.

14 Naquihin ndo tsa vaha coo afiima ndo jaha
Jutu Mafii yo Jesucristo. Tan na coto ndo tyin Nyoo
cufii xaan ra tsi ndo. Tan nacoto tucu ndo tyin iy
Tatyi Ii ra tsihin ndo.

Tan na cuvi tsi tacan fii.

